Kjörstjórn 


Mánudaginn 26.september 2005 kl. 20:00 kom kjörstjórn saman til fundar á skrifstofu Hveragerðisbæjar að Sunnumörk 2, vegna kosninga um sameiningu sveitarfélaga í Ölfusi og Flóa þann 8.október n.k.

Mættir voru allir aðalmenn: Björn Pálsson, Garðar Hannesson og Örn Guðmundsson. Auk þess sat fundinn Helga Kristjánsdóttir sem ritaði fundargerð.

Björn Pálsson formaður stýrði fundi en verkefni hans er að undirbúa kjörfund vegna kosninganna 8. október n.k.

1.  Björn Pálsson upplýsti að hann hefði mætt á fund með Sigurði T. Björgvinssyni verkefnisstjóra sameiningarnefndarinnar. Kjörfundur verður frá kl. 9.00 til 21.00 í Grunnskólanum, Skólamörk 6. Sameiningarnefndin mun sjá um auglýsingar á kjörfundi í blöðum. Kjörnefnd mun sjá um að auglýsa kjörfund á auglýsingatöflum í Hveragerði.

2.  Lagðar fram kjörskrár en á kjörskrá eru alls 1479 manns en hægt er að kæra sig inn á kjörskrá til kjördags samkvæmt 10. grein laga um kosningar til sveitarstjórnar.

3.  Lögð fram drög af kjörseðli en prenta þarf 1630 seðla.

4.  Kjörstjórn leggur til að Guðmundur Arason Heiðarbrún 47 og Eyrún Sigurðardóttir Laufskógum 15 verði fengin til að annast dyravörslu á kjördegi.

5.  Björn mun vera í sambandi við húsvörð grunnskólans til að undirbúa kjörstofu.

6.  Samþykkt að aðal- og varamenn  kjörstjórnar verði við störf frá kl. 7:30 á kjördag.

Fleira ekki fært til bókar.

Fundi slitið kl 20:45.

Björn Pálsson (sign)
Garðar Hannesson (sign) 

Örn Guðmundsson (sign)

Helga Kristjánsdóttir (sign).

